
2014 жылы Қазақстан Республикасы Президентінің жолдауында шағын
және орташа бизнесті кәсіпорындардың өндіретін өнімдеріне аса назар
аударылды. Әртүрлі бағыттағы кәсіпорындар жұмыстарына қолдау көрсету,
әсіресе ауыл шаруашылығы бағытындағы кәсіпорындарға. Осыған орай
еліміздің әртүрлі аймақтарында қоян шаруашылығын жоғары қарқынмен
өсіру ауқымды мәселе болып табылады.

Қоян шаруашылығы – мал шаруашылығының бір саласы. Ол жерорта
теңізі жағалауы елдерінде Англия, Бельгия, Германия, Солтүстік Америка
және басқа да елдерде кең таралған. Қоян шаруашылығының негізгі өнімі ет
пен тері. Үй қояндары жоғары көбейгіштік пен тез жыныстық жетілу
қасиеттерімен ерекшеленеді.

Әр үй қояны жылына 3-4 рет көбейіп, әр біреуінде 9-12 көжек туады,
сонымен қатар одан 60-70 кг ет өндіруге және 20 шақты құнды қоян терісін
алуға болады. Қоян етінің құрамында жеңіл қорытылатын ақуыз мөлшері
көп, холестерин мөлшері аз. Осыған орай қоян еті жас балаларға, қарияларға,
сонымен қатар ішек құрылысы мен бауыр, жүрек сырқауларына пайдалы
тағам болып табылады. Қоян терілерін тері өнеркәсібінде таза күйінде
пайдаланып немесе оларды сусар, теңіз мысығы, бұлғын және басқа да терісі
бағалы аңдардың терілеріне ұқсатып қолданады. Қоян түбітін аса бағалы
фетра, велюр және трикотаж түрлерін шығару үшін де пайдаланады.

Акселерат үй қояны енесінің сүтімен үш ай бойы қоректеніп, тауарлық
салмаққа жеткенше дейін (120 күн) құрама жем және жоңышқамен
азықтанады. Соңдықтан қоян еті өте жұмсақ келеді. Еттің қоректік
құндылығын бағалаған кезде ең алдымен ақуыз және оның биологиялық
құндылығына назар аударады.

Қоян еті ақ ет түріне жатады. Ол ақуыз, минералды заттар және көптеген
дәрумендердің толық құнды көзі болып табылады. Мысалы, қой еті, сиыр еті,
шошқа етіне қарағанды оның құрамында ақуыз мөлшері көбірек болады.
Төмен калориялық өнімде кездесетін дәрумендер (С, В6, В12, РР) және
минералдық құрамына байланысты  оны басқа ет түрлерімен салыстыруға
келмейді.



Қоян етін тағамға үнемі пайдаланатын адам ағзасында май алмасу
процесінің дұрыс жүруіне және қоректік заттардың толықтай сіңуіне себебін
тигізеді.

Қазіргі уақытта өкінішке орай Ақмола мен Оңтүстік Қазақстан
облыстарындағы жеке меншік шаруашылықтарын атап айтпағанда,
Қазақстанда қоян шаруашылығының дамуы жеткіліксіз. Осы
шаруашылықтардың құрылғандарына 3-5 жылдай ғана мерзім болды.

Осыған байланысты ғылыми-зерттеу жұмысы ЖШС « асыл тұқымды
шаруашылық «Астана-МИАКРО» қоян шаруашылығында қолданылатын
технологияға сайкес   Ақмола облысы жағдайында акселерат қояндарының
өнімділігі зерттелді.

«Асыл тұқымды шаруашылық «Астана-МИАКРО» ЖШС-де өсірілетін
акселерат қояндарының өндіргіш қабілеттілігі  1-кестеде көрсетілген.

Кесте 1 - Акселерат қояндарының өндіргіш қабілеттілігі

Мұндағы алып ақ қоян мен күміс түсті қояны 5 аталығы, советтік
шиншилла мен калифорниялық қояны 2 аталық қояны ұрықтануға қатысты.
Көжектеген ұрғашыларының ішінде ең жақсы көрсеткішке алып ақ қояны 88-
% және советтік шиншилла 87-% ие болды. Ұрықтанбаған ұрғашы
қояндарының арасында калифорниялық қояны 20-% және күміс түсті қояны
14-% құрады.

Акселерат қояндары бір жылда екі рет ұрықтанып  көбейді. Төл өсімін
көрсеткіштері 2-кестеде көрсетілген.

Бір ұрғашыға шаққанда 7 бас  көжектен келді. Ұрғашы Советтік
шиншилла қояндарының 60 басы ұрықтандырылды, олардың 52 басы
көжектеді. Бір ұрғашыға шаққанда 8 бас  көжектен келді. Ұрғашы
колифорниялық қояны 20 бас ұрықтандырылып, 16 бас көжектеді.

Кесте 2 - Төл өсімі

Тұқым Аталық қоян,
саны

Көжектеген
ұрғашы қояны,
%

Ұрықтанбаған
ұрғашы
қояны, %

Алып ақ қоян 5 88 12
Калифорниялық қояны 2 80 20
Советтік Шиншилла 2 87 13
Күміс түсті қояны 5 86 14

Бір ұрғашыға шаққанда 6 бас  көжектен келді.
Акселерат қояндарының тірі салмағының динамикасы 3-кестеде

көрсетілген.
Кесте 3 - Акселерат қояндарының тірі салмағының динамикасы, г

Жасы , күні Тұқым

Алып ақ Калифорниялық Кеңестік
шиншилла Күміс түсті

1 55 50 45 50
10 260 240 250 250
35 820 962 980 710
70 1460 1397 1580 1400
90 1980 1800 2050 1980
110 2710 2560 2800 2650
130 3900 3700 3900 3800

Орта
салмағы 3900 3700 3900 3800

Ұрғашы алып ақ пен советтік шиншилла қояндарының орта тірі
салмағы 3900 кг көрсеткішке ие болды. Күміс түсті қояндарының орта тірі
салмағы 3800 кг болса, ал колифорниялық  3700 кг құрады. Зерттей келе әр
тұқымдағы үй қояндарының көжек күнінен бастап, сатылымға дейінгі уақыт
аралығында орта салмағының динамикасы әр түрлі. Советтік шиншилла
көжектері туу кезіндегі салмағы ең төмен – 45г, алып ақ қояндарында – 55г,
тауарлық сатылымға жеткен уақытта – 3900г жетті. Калифорниялық және
күміс түсті қояндарының көрсеткіштері келесі: туу кезіндегі салмағы 50г
құрады, ал тапсыру кезде 3700г және 3800г құрады.

Қорытындылай келгенде «асыл тұқымды шаруашылық «АСТАНА-
МИАКРО» ЖШС-де өсірілетін үй қояндарының көбеюі мен төл өсімін бір-
бірімен салыстырғанда алып ақ пен советтік шиншилла қояндарының
көрсеткіштері жоғары болды.

Ғылыми жетекшісі Құлмағанбетов  Т.И.

саны
Алып ақ 50 2 100 88 616 7
Калифорн
иялық
қояны

10 2 20 16 96 6

Советтік
шиншилла

30 2 60 52 423 8

Күміс
түсті

50 2 100 86 602 7


